
Калі вы жадаеце 

Фэст у Свіслачы 
2 –га лістапада ў горадзе Свіслач 
Гарадзенскай вобласьці адбылося 
штогадовае ўшанаваньне памяці 
нацыянальных герояў Беларусі. 
На фэст ушанаваньня памяці 
братоў Каліноўскіх з’ехаліся 
прадстаўнікі  грамадскасці 
Гарадзенскай вобласьці і іншых 
рэгіёнаў Беларусі. Мастоўшчыну 

прадстаўлялі актывісты Руху “За 
Свабоду” і іншых дэмакратычных 
арганізацыяў нашага раёна. 

 У працэсе мерапрыемства  адбылося 
ускладаньне кветак да крыжоў каля сядзібы 
братоў Каліноўскіх у вёсцы Якушоўка 
Свіслацкага раёна. Пазьней прадстаўнікі 
дэмакратычнай супольнасьці наведалі могілкі 
ў Свіслачы, дзе пахаваны Віктар Каліноўскі. 
Хвілінай маўчаньня, на могілках была 

ўшанавана памяць брата нацыянальнага героя 
Беларусі Кастуся Каліноўскага. Ускладзены 
кветкі і запалены зьнічкі каля помнікаў Кастусю 
Каліноўскаму і Рамуальду Траўгуту ў горадзе 
Свіслач. 

Мерапрыемства скончылася маёўкай 
з канцэртам Зэльвенскага барда Валерыя 
Жамойціна.

Ул.інф.

Згодна з прапановамі 
Мастоўскага райвыканкама ў 
Мастах плануецца пабудова 
аўтастаянкі і скверу з гульнявымі 
прыстасаваньнямі на пустуючай 
тэрыторыі паміж праспектам Міра 
і вул. Будаўнікоў.

Евросоюз будет требовать 
от белорусских властей 
отмены статьи 193 прим. 1 
Уголовного кодекса Республики 
Беларусь, предусматривающей 
ответственность за деятельность 
от имени ликвидированной, 
приостановленной или 
незарегистрированной 
организации. Об этом заявила 
канцлер ФРГ Ангела Меркель на 
заседании исполкома и правления 
Европейского союза пенсионеров 
(ESU), которое состоялось в 
Берлине 6 ноября.

Як паведамляе прэсавая служба 
руху “За Свабоду”, А.Мілінкевіч 
удзельнічае ва ўрачыстасьцях з 
нагоды  90-годдзя незалежнасьці 
Польшчы. На святкаваньне 
прыехалі кіраўнікі 15 краін, у 
тым ліку канцлер Германіі Ангела 
Меркель. Па меркаванню нению 
А.Мілінкевіча, гэта з’яўляецца 
сведкам таго, што Польшча 
грае вялікую ролю ў сучаснай 
еўрапескай палітыцы.

З 1 – га  верасьня 2009 
года ў Беларусі будуць 
адменены  прэферэнцыі, якімі 
індывідуальныя прадпрымальнікі 
карысталісь пры ўвозе тавараў з 
Расейскай Федэрацыі, паведаміў 
БЕЛТА намеснік міністра 
эканомікі Беларусі Андрэй Тур.

Паводле інфармацыйных агенцый 
БелаПАН, БелТА

Хто, па вашым меркаванні, 
апошнія 4 гады быў дэпутатам 
Палаты Прадстаўнікоў ад Мас-
тоў скай выбарчай акругі?

АПЫТАННЕ 
НАВЕДВАЛЬНІКАЎ САЙТА 

masty.belarda.org

АДНЫМ СКАЗАМ

Вадапровад у горадзе Масты 
павялічаны на 3 км
Праз раку Нёман у леваберэжнай 
частцы нашага горада, дзе 
пражывае каля 3000 мастаўчан, 
праведзена першая чарга 
вадаправода. Аб гэтым паведаміў 
старшыня Мастоўскага 
райвыканкама Аляксей Шафарэвіч.

З яго словаў, падача вады забяспечваецца з 

дапамогай дзілкера, які працягнуты ніжэй дна 
ракі Нёман на 4,5 м. Усяго з цэнтра горада ў яго 
левабярэжную частку, дзе дамінуе прыватная 
сядзібная забудова і жыхары да гэтага часу 
карысталіся калодзежнай вадой, трэба 
пракласьці 17 км вадаправодных  трубаў.

Будаўніцтва аб’екта вядзе Гродзенская 
спецыялізаваная перасоўваемая механізаваная 
калонна №70. На гэтую справу ужо выдаткавана 

звыш 1 мільярда рублёў. Грошы выдзелены з 
абласнога бюджэта. Для заканчэньня будаўніча-
мантажных працаў патрабуецца яшчэ каля 700 
мільёнаў беларускіх рублёў. Праектныя работы 
выконваліся Рэспубліканскім унітарным 
прадпрыемствам  “Белкаммунпраэкт”, а 
працы былі замоўлены Мастоўскім ЖКГ, якое 
кантралюе хаду будаўнічых работ.

masty.belarda.org

На здымку мастаўчане каля памятнага знака ў вёсця Якушоўка

Заснавальнік: 

Аляксандр ЗАРЭМБЮК.
Дэпутат Мастоускага райсавета 

24 - га склiкання 

Надрукавана на фінасавыя ахвяраванні 
жыхароў г. Масты ў друкарні ААТ Бліц-

Прынт, г. Кіеў вул. Даўжэнка, 9.

Выходзіць 2 разы ў месяц. 

Распаўсюджваецца бясплатна.

Аўтары апублікаваных матэрыялаў нясуць 
адказнасць за падбор і дакладнасць 
інфармацыі. Іх меркаванне можа не 

супадаць з пунктам гледжання рэдакцыі і не 
накладваюць на яе ніякіх абавязкаў.

У Мастах сфармавана 
ініцыятыўнай група па рэалізацыі 
права заканадаўчай ініцыятывы 
па ўнясенню змяненняў і 
дапаўненняў у выбарчы кодэкс 
Рэспублікі Беларусь. У склад 
ініцыятыўнай групы ўвайшлі 
прадстаўнікі Мастоўскага Руху “За 
Свабоду” Аляксандра Мілінкевіча, 
а таксама прадстаўнікі грамадскіх 
арганізацый і ініцыятываў 
горада. Пасля рэгістрацыі 
агульнарэспубліканскай ініцыя-
тыў най групы па ўнясенню змя-
ненняў і дапаўненняў  у выбарчае 
заканадаўства Беларусі мастаўчане 
плануюць распачаць сбор подпісаў 
за зьмены ў выбарчае заканадаўства 
Беларусі.

“Відавочна, што дзеючае 
беларускае выбарчае закана-
даўства не адпавядае міжнародным 
дэмакратычным нормам. З такой 
выбарчай сістэмай, якая існуе на 

За справедлівыя выбары!

сённяшні дзень, у нашай краіне 
немагчыма правядзенне свабодных 
і справядлівых выбараў. Апошнія 
выбары ў Беларусі не адлюстроўвалі 
сапраўдны выбар беларускага 
народа і не дазвалілі выбраць у 
ворганы ўлады тых дюдзей, якіх 

насамрэч хочуць бачыць сваімі 
прадстаўнікамі ў ворганах улады 
грамадзяне” - адзначыў нашаму  
сайту каардынатар Гарадзенскага 
абласнога Руху “За Свабоду”Алесь 
Зарэмбюк.

 Міхась Шымановіч

На прадпрыемствах 
горада Масты масава 
бяруць адбіткі пальцаў. 
Прычым адбіткі бяруць 
з абедзьвюх рук. 

Міліцыянты спасылаюцца 
на загад начальніка міліцыі, 
згодна зь якім адбіткі будуць 
браць ва ўсіх ва ўзросьце ад 30 
да 55 гадоў.

Міліцыянты не тлумачаць 
нікому прычынаў таго, 
што бяруць адбіткі пальцаў 
і далоняў. Адзін з тых, 
хто адмовіўся праходзіць 
працэдуру — і, дарэчы, 
папрасіў не называць ягонага 
прозьвішча — сказаў, што 
міліцыянты яму пагражалі 
абавязкова сустрэцца ў судзе.

Міхал Карневіч,
Радыё Свабода 

Масавая дактыляскапія ў Мастах

Крэдыты: браць, ці ня браць
Шэраг беларускіх 
банкаў прыпыніў на 
няпэўны час выдачу 
крэдытаў, падвысіўшы 
адначасова стаўкі. 
Экспэрты папярэджваюць 
грамадзянаў пра рызыку 
банкруцтва і раяць 
зьвярнуцца да дэпазытаў.

Шэраг беларускіх банкаў 
прыпыніў на няпэўны час выдачу 
крэдытаў, 

а тыя банкі, што працягваюць 
выдаваць крэдыты, падвысілі пры 
гэтым стаўкі, паведамляе InfoBank.
by. 

Так, «Абсалютбанк» і 
«Сомбелбанк» практычна 
прыпынілі выдачу спажывецкіх 
крэдытаў. Пры гэтым заяўкі 
разглядаюцца, але тэрміны 
выдачы крэдытаў застаюцца 
нявызначанымі. «Белгазпромбанк» 

не выдае пакуль крэдытаў 
на нерухомасьць і аўто, а 
«Белагропрамбанк» часова спыніў 
выдачу валютных крэдытаў на 
жыльлё. «Белзьнешэканомбанк» не 
выдае валютных крэдытаў увогуле, 
«Беларусбанк» выдае валютныя 
крэдыты на спажывецкія мэты 
толькі на картках, «Трастбанк», 
наадварот, не выдае крэдыты ў 
далярах на картку.

Банкі «Масква- Мінск» і 
«BelSwissBank» абмежавалі 
максымальныя сумы па крэдытах, 
што выдаюцца на картку. 
Максымальныя сумы валютных 
крэдытаў скараціліся больш чым у 
7 разоў, крэдытаў у рублях – у 3-5 
разоў.

Абмежаваў максымальныя 
сумы па крэдытах і «Пріорбанк». 
Крэдыты на жыльлё і 
аўтакрэдытаваньне цяпер 
абмяжоўваюцца сумай у $35 тыс. 

Раней у залежнасьці ад крэдытнай 
праграмы крэдыты на жыльлё 
сягалі ад 30 да 150 тыс. даляраў.

У некаторых банках 
павялічыліся тэрміны разгляду і 
выдачы крэдытаў, як, напрыклад, у 
«БПБ-Банку» і «Белросбанку».

У шэрагу банкаў стаўкі па 
валютных крэдытаў практычна 
параўняліся з рублёвымі, а месцамі 
і перавысілі іх.

Што ў такой сытуацыі раяць 
эканамісты? Аглядальнік газэты 
«Белорусы и рынок» Уладзімер 
Тарасаў перасьцерагае ад спробаў 
атрымаць крэдыт у сёньняшніх 
варунках.

Найперш, усё больш актуальнай 
робіцца пагроза страты 
крэдытаатрымальнікам працы або 
зьніжэньня заробкаў, што зробіць 
немагчымым выплату па крэдыту. 
Па-другое, існуе пагроза страты 

сродкаў з-за зьніжэньня цаны 
залогу. У такім выпадку банк, які 
выдаў крэдыт, можа запатрабаваць 
дадатковых гарантыяў або 
павялічыць памер выплатаў. У 
выпадку, калі ад крэдыта адмовіцца 
немагчыма, эканаміст раіць браць 
яго ў той валюце, у якой чалавек 
атрымлівае прыбыткі.

Калі з крэдытамі спэцыялісты 
раяць пачакаць, то для дэпазытаў, 
кажуць яны, -- самы час. Тут 
паўстае пытаньне выбару валюты. 
У. Тарасаў нагадвае пра стандартны 
ў такіх выпадках варыянт – 
фармаваньне партфэлю дэпазытаў 
з розных валютаў. На набыцьцё 
нерухомасьці варта адкладаць у 
далярах, бо цэны на кватэры ў 
Беларусі указваюцца менавіта ў іх.

Паводле infobank.by і Белорусы 
и рынок

Сямён Печанко,
nn.by

Аб’явы
Мастоўскія старшакласнікі 

маюць шанс наведаць ЗША

Пяцітыднёвая праграма 
Youth Cultural Opportunity дасць 
магчымасць вучням 9-10 класаў 
пазнаёміцца з культурнымі і 
нацыянальнымі асаблівасцямі 
ЗША у час летніх вакацый (канец 
чэрвеня-пачатак жніўня 2009).

Праграма прадастаўляе 
фіналістам бясплатны праезд 
у ЗША і назад, харчаванне і 
пражыванне, размяшчэнне ў 
амерыканскай сям’і, мэдычную 
страхоўку.

Кандыдаты мусяць быць 
народжанымі ад 1.01.1993 да 
1.06.1994, мець добрыя і выдатныя 
адзнакі, вывучаць ангельскую 
мову, быць грамадзянінам 
Беларусі.

Парабязнасьці можна 
даведацца  на вэб-пляцоўцы www.
ycopportunity.org/yco

Апошні тэрмін падачы 
дакументаў – да 28 лістапада.

masty.belarda.org

Канцэрт N.R.M. у  Горадні

15 лістапада – Горадня

Канцэрт адбудзецца ў залі 
Гарадзенскай абласной філярмоніі 
па адрасе (вул.Гарнавых 15), 
пачатак у 19 гадзін.

Квіткі каштуюць: ад 15 000 да 30 
000 тысяч рублёў.

Ул.інф

У польскай Гайнаўцы 
з’явіліся вуліцы Янкі 
Купалы і Якуба Коласа
У польскім мястэчку 
Гайнаўка дзве вуліцы 
названыя імёнамі Янкі 
Купалы і Якуба Коласа. 
Адпаведнае рашэнне 
было прынята гарадскім 
саветам яшчэ летась.

Пра гэта паведамляе амбасада 
Беларусі ў Польшчы. 

З нагоды 125-годдзя з дня 
нараджэння беларускіх класікаў 
і надання іх імёнаў двум вуліцам 
мястэчка на будынку Музея і 
асяродка беларускай культуры 
адбылося адкрыццё памятнай 
шыльды. 

Яе выраб і устаноўка быў 
прафінансаваны Культурным 
цэнтрам Беларусі ў Польшчы 
сумесна з беларускім 
прадпрыемствам “Белпі”, якое 
ўзначальвае вядомы беларускі 
пісьменнік Леанід Дайнека.

У дом актывіста 
БНФ уварваліся 
міліцыянты з 
аўтаматамі
У Свіслачы, што на 
Гарадзеншчыне, мясцовая 
міліцыя пераследуе 
Анатоля Валюка, 
грамадска-палітычнага 
актывіста, старшыню 
мясцовай суполкі партыі 
БНФ.

Яшчэ 2 лістапада, калі ў 
Свіслачы і на тэрыторыі раёну 
адзначаўся Дзень памяці 
паўстанцаў 1863 году,  Анатоль 
Валюк быў затрыманы позна 
ўвечары, калі вяртаўся на ровары 
дахаты.

Актывіста затрымалі каля 
самага дому, і разам з роварам 
даставілі ў мясцовы апорны 
пункт, дзе яму прапаноўвалі 
падпісаць складзены пратакол 
аб нібыта адміністрацыйным 
правапарушэнні і палохалі 
адміністрацыйным арыштам. 
Анатоль Валюк адмовіўся 
падпісваць пратакол і ўрэшце 
грамадскага актывіста завезлі 
дахаты.

Праз пару дзён дахаты да 
Валюка прыехаў участковы 
міліцыянт і прапанаваў паехаць 
разам у РАУС. Анатоль Валюк 
запатрабаваў трымацца 
законнасці і выпісаць яму позву 
належным чынам. Калі позва 
была аформлена, Валюк з’явіўся 
ў РАУС, дзе намеснік старшыні 
аддзелу міліцыі Салагубік выпісаў 
яму штраф памерам 35 тысяч 
рублёў. Грамадскаму актывісту 
інкрымінавалася знаходжанне 2 
лістапада ў цэнтры гораду нібыта 
ў нецвярозым і неахайным стане. 
Сам Анатоль Валюк катэгарычна 
адпрэчвае гэтае прыдуманае і 
абсурднае абвінавачанне.

Працяг гэтай гісторыі 
надарыўся ў суботу, 8 лістапада, 
калі дадому да Валюка заявіліся 
міліцыянты з аўтаматамі – нібыта 
іх тэрмінова выклікалі па гэтым 
адрасе. Пасля прызнання 
“памылковасці” выкліку 
міліцыянты з’ехалі. 

Хартыя’97

